
განკარგულება

 
 

შპს „თელა +“-ის შავ სიაში დარეგისტრირების შესახებ

 

შემსყიდველი ორგანიზაცია: დმანისის მუნიციპალიტეტის მერია;

ტენდერის ნომერი: NAT240007183;

შესყიდვის ობიექტი: 71300000 – საინჟინრო მომსახურებები;   

მიმწოდებელი: შპს „თელა +“ (ს/ნ: 425055824);

წერილობითი შეტყობინების საფუძველი: სახელმწიფო შესყიდვის შესახებ ხელშეკრულებით ნაკისრი
ვალდებულებების შეუსრულებლობა.

აღწერილობითი ნაწილი

სახელმწიფო შესყიდვების სააგენტოში 2024 წლის 20 აგვისტოს წარმოდგენილ იქნა დმანისის
მუნიციპალიტეტის მერიის 2024 წლის 20 აგვისტოს № 108-1082423343 წერილობითი შეტყობინება
(რეგისტრაციის № 7011), რომლითაც სააგენტოს ეცნობა ამხანაგობა „ბამბლის“ (ს/ნ: 245807113) მიერ
NAT240007183 ელექტრონული ტენდერის საშუალებით დადებული 2024 წლის 13 მაისის №106 სახელმწიფო
შესყიდვის შესახებ ხელშეკრულებით ნაკისრი ვალდებულებების შეუსრულებლობის თაობაზე.

სახელმწიფო შესყიდვების ერთიან ელექტრონულ სისტემაში არსებული მონაცემებით დგინდება, რომ
ამხანაგობა „ბამბლის“ (ს/ნ: 245807113) მონაწილეები არიან შპს „საპროექტო ჯგუფი“ (ს/ნ: 445589024), შპს
„არქ-ბიმ ჯგუფი“ (ს/ნ: 445658066)  და შპს „თელა +“ (ს/ნ: 425055824).

სახელმწიფო შესყიდვების სააგენტოს თავმჯდომარის 2015 წლის 29 ოქტომბრის № 19 ბრძანებით
დამტკიცებული „შავი სიის წარმოების წესისა და პირობების“ მე-5 მუხლის მე-5 პუნქტის შესაბამისად, შპს
„საპროექტო ჯგუფს“ გაეგზავნა შეტყობინება მის შავ სიაში დარეგისტრირებასთან დაკავშირებული
ადმინისტრაციული წარმოების დაწყების შესახებ სააგენტოსთვის ცნობილ მისამართზე – ბაღდათის
მუნიციპალიტეტი, სოფელი ფერსათი, მე–12 ქ., №8, ასევე, სახელმწიფო შესყიდვების ერთიან ელექტრონულ
სისტემაში მიმწოდებლის პროფილში მითითებულ ელექტრონული ფოსტის მისამართზე – Lpaco@gmail.com.
წერილი ადრესატს ვერც ერთი მეთოდით ვერ ჩაბარდა. მიმწოდებლის ადმინისტრაციულ წარმოებაში
მონაწილეობის უზრუნველსაყოფად, სააგენტოს ვებგვერდის მეშვეობით, 2024 წლის 6 სექტემბერს
გამოქვეყნდა საჯარო შეტყობინება ადმინისტრაციული წარმოების დაწყების შესახებ და მიმწოდებელს
განესაზღვრა ხუთი სამუშაო დღე განმარტების წარმოსადგენად. მიმწოდებელს განმარტება არ
წარმოუდგენია.

სახელმწიფო შესყიდვების სააგენტოს თავმჯდომარის 2024 წლის 26 სექტემბრის №2620 განკარგულებით შპს
„თელა +“-ის (ს/ნ: 425055824) NAT240007183 ელექტრონული ტენდერის საშუალებით დადებული 2024 წლის 13
მაისის № 106 სახელმწიფო შესყიდვის შესახებ ხელშეკრულებით ნაკისრი ვალდებულებების

შეუსრულებლობის გამო დარეგისტრირდა შავ სიაში.  

სამოტივაციო ნაწილი

სახელმწიფო შესყიდვების სააგენტოს თავმჯდომარის 2015 წლის 29 ოქტომბრის № 19 ბრძანებით
დამტკიცებული „შავი სიის წარმოების წესისა და პირობების“ მე-7 მუხლის 81 პუნქტის თანახმად, თუ
პრეტენდენტი/მიმწოდებელი ამხანაგობაა, შავ სიასთან დაკავშირებული გადაწყვეტილება მიიღება
როგორც ამხანაგობის, ასევე მისი მონაწილეების მიმართ.

სახელმწიფო შესყიდვების სააგენტოს თავმჯდომარის 2024 წლის 26 სექტემბრის № 2620 განკარგულებით
ამხანაგობა „ბამბლი“ (ს/ნ: 245807113) NAT240007183 ელექტრონული ტენდერის საშუალებით დადებული 2024
წლის 13 მაისის № 106 სახელმწიფო შესყიდვის შესახებ ხელშეკრულებით ნაკისრი ვალდებულებების
შეუსრულებლობის გამო დარეგისტრირდა შავ სიაში. 

სახელმწიფო შესყიდვების სააგენტოს თავმჯდომარის 2015 წლის 29 ოქტომბრის № 19 ბრძანებით
დამტკიცებული „შავი სიის წარმოების წესისა და პირობების“ მე-7 მუხლის მე-3 პუნქტის შესაბამისად,
გაფრთხილების ან შავ სიაში დარეგისტრირების შესახებ გადაწყვეტილების მიღებისას, სააგენტო,
საქმისთვის მნიშვნელობის მქონე გარემოებებთან ერთად, დამატებით ითვალისწინებს დარღვევის
სიმძიმეს, პრეტენდენტის/მიმწოდებლის მანამდე მიღებული გაფრთხილების ან/და შავ სიაში

რეგისტრაციის ფაქტ(ებ)ს.

აღსანიშნავია, რომ შპს „თელა +“-ის (ს/ნ: 425055824) შესახებ შავი სიის რეესტრში იძებნება ოთხი
სარეგისტრაციო ჩანაწერი.

შესაბამისად, შპს „თელა +“ (ს/ნ: 425055824), როგორც ზემოაღნიშნული ამხანაგობის წევრი, ასევე, მანამდე
არსებული შავ სიაში რეგისტრაციის ფაქტების გათვალისწინებით, უნდა დარეგისტრირდეს შავ სიაში.

სარეზოლუციო ნაწილი

სააგენტომ იხელმძღვანელა სახელმწიფო შესყიდვების სააგენტოს თავმჯდომარის 2015 წლის 29
ოქტომბრის № 19 ბრძანებით დამტკიცებული „შავი სიის წარმოების წესისა და პირობების“ მე-7 მუხლის 81

პუნქტით და დაადგინა:

1. შპს „თელა +“ (ს/ნ: 425055824) 2024 წლის 27 სექტემბერს დარეგისტრირდეს შავ სიაში.

2. ამ განკარგულების აღსრულება დაევალოს სახელმწიფო შესყიდვების სააგენტოს ინფორმაციული
ტექნოლოგიების დეპარტამენტს.

3. ეს განკარგულება შეიძლება გასაჩივრდეს მისი ოფიციალური გაცნობის დღიდან ერთი თვის ვადაში,
თბილისის საქალაქო სასამართლოს ადმინისტრაციულ საქმეთა კოლეგიაში (ქ. თბილისი, დავით
აღმაშენებლის ხეივანი №64), კანონმდებლობით დადგენილი წესით.

 

 

 

თავმჯდომარის მოვალეობის შემსრულებელი ზაზა ნანობაშვილი

